Beth yw’ch gwerth chi? 3

Fe welon ni’r tro dwetha sut rydyn ni’n fwy na’n synhwyrau ni, sut rydyn ni’n gallu profi pethau fel tristwch, trueni, llawenydd, cywilydd, cenfigen a chariad, emosiynau nad ydyn ni’n profi drwy’n synhwyrau corfforol 

Beth ydyn ni felly?

Mae’r Beibl yn dweud i Dduw ein creu ni ‘ar ei ddelw ei hun’. Dyw hyn ddim yn golygu ein bod yn edrych fel Duw ond iddo ein creu i fod yn debyg iddo o ran personoliaeth.

Mae’r Beibl yn dweud bod y person yma (chi a fi) yn unigryw, wedi ein creu i fod yn wahanol i weddill y greadigaeth.  Rydyn ni’n wahanol achos bod gyda ni’r gallu i resymu’n gall, i ddewis   rhwng da a drwg, a’r gallu i fod yn ymwybodol o Dduw.  Dyw hyn ddim yn golygu ein bod yn ymddwyn fel hyn bob tro ond bod y gallu gyda ni i wneud hyn!

Edrychwch ar y faneg yma. Mae’n hardd ond os nad oes llaw y tu mewn iddi all hi wneud dim. Gall fod yn ddefnyddiol iawn os oes llaw y tu mewn iddi.  Gall stopio tacsi, chwifio, codi llyfr ac ati.

Mae corff dynol heb berson y tu mewn iddo fel maneg wag, yn ddi-fywyd ac yn dda i ddim.

Mae’n bwysig gofalu am y corff yma ond mae’n bwysig gofalu am y person sy tu mewn iddo hefyd, y person sy’n fwy na’r synhwyrau a’r pethau sy ar y tu allan.

Sut allwn ni wneud hyn? Trwy ddatblygu ein meddyliau a’n hemosiynau, trwy feddwl am bethau fel mae Duw yn meddwl amdanyn nhw, a thrwy feddwl amdano fe fel ein Crėwr 

Gweddïwn,

Arglwydd,diolch nad ydw i just yn gorff ond fy mod i wedi fy nghreu i fod fel ti.  Helpa fi i feddwl am hyn. Amen.

Bethan Teify

[Mae’r gwasanaeth yma wedi ei seilio ar ddefnyddiau yn ‘What Shall I Tell The Children?’ gan Norman Thomas a defnyddiau o Stapleford Centre.]

